
 Vita de ploania y de paisc 

� I Trei Resc:  i mituns y les mitans co é jüs eniann a confermé é envies a fá 
empara pa l'aziun dai Trei Resc 2016. An s’abina le pröm iade la domegna 
ai 13 de dezember  do guldenomt te calogna bas ete.  

� “Dalli-Dalli ”: la Schira Jonila y i Ministronc met da jí en domegna ai 13 de 
dezember , ales 14:00 te Ciasa dles Uniuns en “Dalli-Dalli”, en domisdé 
d'aorela cörta y bonalöna por düc. Düc é bel enviés da tó pert; la spenora de 
bona man sará por na bona cossa. 

� Festa d’Advent:  le KVW y l’Uniun dles Eres met da jí na picia festa d’Advent 
en jöbia ai 17 de dezember  do le Guldenomt, te Ciasa dles Uniuns. Düc é 
bel enviés da tó pert. 

� enformaziuns y termins 

Conzert da Nadé:  la Scora de Musiga ten n conzert da Nadé le dedemesaledema 
ai 16 de dezember ales 18:00 tla dlijia de San Linert a Badia. Al cianta y sona les 
scolares y i scolars dla Scora de Musiga dla Val Badia. Düc é der bel enviés da gní 
a ascuté sö les beles medodies y ciancies co ven portades dant. 

“Lominus y ligrëza dl Nadé”: l'Orchestra Val Badia adöm al'orchestra jonila, a n 
cor dla scora de musiga y al grup Mamblix sona deboriada musiga d’Advent y da 
Nadé en sabeda ai 19 de dezember ales 17:00 tal salf dl’Istitut Ladin a San Martin. 
“Lominus y ligrëza dl Nadé” n’é nia ma le titul de na ciancia che ai porta dant, mo 
ince le fi checio co porta fora por le conzert. Danterete gnarál presenté ponsiers y 
imajes de meditaziun.  

Conzert:  düc e der bel envies en domegna ai 20 de dezember ales 20:00 tla dlijia 
d’Al Plan al conzert con Renzo Huber al orgo y Angela Palfrader ala vidora sona 
musiga de Johann Sebastian Bach. 

Bonus bebé-contribut statal : por i mituns co nasc danter le 01.01.2015 y le 
31.12.2017 él la poscibilité de ciafé n sostegn de 80 € (te valgügn caji 160 €) al 
mens. L’ISEE (situaziun economica dla familia) ne pó nia superé i 25.000 € al ann. 
Cösc bonus statal é compatibl con le contribut regional ales families. La domanda 
mess gní fata al plü tert cina 90 dis dô la nascita. Le patronat KVW-ACLI, 
da Burnech, Str. Dante 1, se met a disposiziun por fá la domanda, dal lönesc al 
vendres, dales 8:30 ales 12:00, domisdé sön prenotaziun, ℡ 0474 411252.  

Döt le bun a:  Ioanna Pedevilla, Australia  * 14.12.1919 
Obojes Adolf, San Ciascian * 15.12.1940 
Jep Rigo  * 16.12.1930 
Nosc Papa Francesco * 17.12.1936 
Jan Maneschg  * 19.12.1933 

Ann C 13.12.2015 - Terza domegna d'Advent ,"Gaudete"  n. 3 

Vire da cristians tla vita da vignedé 

� Sof 3, 14–17 |  Fil 4, 4–7 |  Lc 3, 10–18 
 Dal Vangelo do San Lüca:  
10Te chel tomp êl la jont che damanâ Jan Batista: Ci désson pa spo fá? 11Al ti á 
respognü: Chel co á dui guanc, ti an dais önn a chel co nen n’á degün, y chel co á 
da mangé, fejes ince ensciö. 12Al gnea ince publicans a se lascé bacé y damanâ: 
Maester, ci désson pa nos fá? 13Al ti á dit: No ierede deplü co ch’al n’é scrit dant. 
13Ince soldas damanâ: Ci désson pa nos fá? Y al ti á dit: No stede a maltraté 
degügn, no recatede degügn, acontentésse con osc paiamont! 15Le popul ea plen 
de aspetanza, y tal chît se damanâ düc, sce Jan ne n’ea nia forsc enstes le 
Messia. 16Mo Jan ti dea a düc la resposta: Iu ves baceii con ega. Mo al nen ven 
önn co é plü sterch co iu, y iu ne sun nia degn de ti dejciolé i cialzá. El ves baciará 
con Spirit Sant y con fü. […] 

I ponsun do 

Ci tru dess pa chirí fora i cristiagn aldedancö? 
Dessai se trá zoruch da döt? Dessai sté dalunc da en 
monn, olache tan de côsses ne ven nia plü fates tal 
Spirit de Crist? Le vangelo se dá en n’atra istruziun: 
Vignönn dess fá le sorvisc te chel post olach’al é gnü 
motü, mo i desson le fá te na maniera nea: con 
sinzierité y comprenjiun, con ligreza y disponibilité da 
partí y con gran amur por la jont dla meseria. 
 
I periun  

Beldio, tö ti as dé a vignönn na enciaria. Fá ch’i sunse 
bogn da vire na vita cristiana te familia, sön le post de 
laur y endlunch olach’i encuntun porsones.  
Por Crist, nosc Signur. 
Wilhelm Egger “Sonntagsbibel” 

 
 

Jauchzet, Ihr Himmel; 
freue dich, Erde! 
Lobet, ihr Berge, 
mit Jauchzen! 
Denn der Herr hat 
sein Volk getröstet und  
erbarmt sich 
seiner Elenden. 
Jes. 49,12 

� Letöres dla cuarta domegna d'Advent: 
 Mic 5, 1–4a |  Ebr 10, 5–10 |  Lc 1, 39–47  



 

Edema liturgica dai 13.12. ai 20.12.2015 

DOM 13. Terza domegna d'Advent "Gaudete"  Lucia, Lizia, Odilia, Benno 

08:30 Rorate  por l’Uniun dles Eres                                    ♫ Cor “Philia” 

                                                       � oferta d’Advent por la diozeja  
10 y 18 Rorate, s.m. a Al Plan 

Lön 14. Jan dla Crusc, Franziska, Bertold 

� dé d’oraziun te familia 

Ded 15. Cristina, Maria Cruzifixa, Carlo, Nina 

� 07:45 Rorate  por i scolari                                                         ♫ scolari 

Dem 16. Adelheid, Ado, Dietrich, Albina 

� dé d’oraziun te familia 

Jöb 17. Lazaro, Iolanda, Viviana 

����  
19:30 

poscibilité da se pissié 
Rorate  por le KVW                                               ♫ chitara y fabló 

Ven 18. Filip, Grazian 

���� 14:30 Pîssia por la scora mesana 

19:30 Zelebraziun dla Parora de Dio 

Sab 19. Pire, Conrad, Tea 

���� 09:00 Pîssia por la scora elementara 

18:00 Rorate a Al Plan 

19:30 Rorate  por i Stödafüs                                            ♫ orghi da man 

DOM 20. Cuarta domegna d'Advent Heinrich, Regina 

08:30 Rorate  por se stravardé da fá de mal                     ♫ cuartet de ei 

                                                         oferta por i debojügns dla ploania   
10 y 18 Rorate, s.m. a Al Plan 

 

ampola: por fam. Maria Frontull, Casun 
 

ministronc: � dédolönesc, jöbia y domegna : Miriam Palfrader y Sonia Erardi 
� sabeda y domegna:  Philipp Palfrader y Jan Marc Willeit 

 

i recordun: Sr. Augusta Emma Frena, Zams + 14.12.2011 
Valeria Ellecosta Ellecosta + 18.12.2006 

 Oraziun por la terza domegna d'Advent  

Ví, Signur, scássesse sö  
y dasse forza con töa löm. 
I empiun la terza ciandera. 
Ara nes deides da sté muntri te cösc tomp. 
Ara nes incorajeies tla ligreza da te gní adancuntra. 
Ara nes mostres le tru adancuntra ala gran festa, 
ala festa de töa incarnaziun te Gejú Crist. 

Oraziun por mituns 

Dio, nosc Pere. 
I s'arjignun ca al sant Nadé.  
I cumprun scincundes,  
emparun ete ciances y teatri da Nadé. 
I te dijun iolan coche tö as arjigné ca 
la pröma festa da Nadé: 
tres i profec ti aste dit ala jont  
ch'ai dea s'arjigné ca al avent de Gejù. 
A Zacaria y a Elisabeta  
ti aste scinché n möt dal ennom Jan. 
Tas chirí fora Maria, 
ch'ara vegni la oma de Gejù, 
y Ojep, ch'al ti feji da pere.  
Da dalunc adalerch aste cherdé ei sapionc 
ch'ai vegni a adoré le Bambin. 
Deidesse da s'arjigné ca por la festa de to nadé 
y da ti fá lerch a Gejú te nüsc cörs. Amen. 

  Iubileo Straordinar dla Misericordia: 8.12.2015 – 2 0.11.2016 (3) 

[…] Questo Anno Straordinario è anch’esso dono di grazia. Entrare per quella 
Porta (della Misericordia) significa scoprire la profondità della misericordia del 
Padre che tutti accoglie e ad ognuno va incontro personalmente. E’ Lui che ci 
cerca! E’ Lui che ci viene incontro! Sarà un Anno in cui crescere nella convinzione 
della misericordia. Quanto torto viene fatto a Dio e alla sua grazia quando si 
afferma anzitutto che i peccati sono puniti dal suo giudizio, senza anteporre invece 
che sono perdonati dalla sua misericordia! Sì, è proprio così. Dobbiamo anteporre 
la misericordia al giudizio, e in ogni caso il giudizio di Dio sarà sempre nella luce 
della sua misericordia. Attraversare la Porta Santa, dunque, ci faccia sentire 
partecipi di questo mistero di amore, di tenerezza. Abbandoniamo ogni forma di 
paura e di timore, perché non si addice a chi è amato; viviamo, piuttosto, la gioia 
dell’incontro con la grazia che tutto trasforma. […] 

Papa Francesco 08.12.2015 


